VENDIM
Nr. 24, daté 27.4.2023

NE EMER TE REPUBLIKES SE SHQIPERISE

Gjykata Kushtetuese e Republikés sé Shqipérisé, e pérbéré nga:

Holta Zagaj, kryetare;
Marsida Xhaferllari, anétare;
Fiona Papajorgji, anétare;
Sonila Bejtja, anétare;
Sandér Beci, anétar;
Ilir Toska, anétat;
Genti Ibrahimi, anétat;
Marjana Semini, anétare;
Elsa Toska, anétare,

me sekretare Belma Lleshi, né datén 27.4.2023, mori né shqyrtim né seancé plenare mbi bazé
té dokumenteve ¢éshtjen nr. 6 (K) 2022 té Regjistrit Themeltar, qé u pérket:

KERKUES: Klaudio Burimi

SUBJEKT I INTERESUAR: Prokuroria e Pérgjithshme

OBJEKTTI: Shfuqgizimi i vendimit nr. 00-2022-928 (150), daté 31.5.2022, té¢ Kolegjit Penal té
Gjykatés sé Larté, si i papajtueshém me Kushtetutén e Republikés sé Shqipérisé.

BAZA LIGJORE: Nenet 42, 131, pika 1, shkronja “f” dhe 134, pika 1, shkronja “i”, té
Kushtetutés sé Republikés sé Shqipérisé; nenet 6 dhe 4, t€ Protokollit nr. 7 t&¢ Konventés
Evropiane pér té Drejtat e Njeriut (KEDNJ); nenet 27, 71 dhe 71/a té ligjit nr. 8577, daté
10.2.2000, “Pér organizimin dhe funksionimin e Gjykatés Kushtetuese té Republikés sé
Shqipérisé”, té ndryshuar (/g nr. 8577/2000).

GJYKATA KUSHTETUESE,

pasi dégjoi relatoren e ¢éshtjes Elsa Toska, mori né shqyrtim parashtrimet me shkrim té
kérkuesit, i cili ka kérkuar pranimin e kérkesés, prapésimet e subjektit té interesuar, Prokurorisé
s¢ Pérgjithshme, qé ka kérkuar rrézimin e kérkesés, si dhe diskutoi ¢éshtjen né térési,

VEREN:
1
Rrethanat e ¢éshtjes

1. Prokuroria prané Gjykatés sé Rrethit Gjyqésor Kavajé (Prokuroria e Kavajés) 1 éshté drejtuar
Gjykatés sé Rrethit Gjyqésor Kavajé me kérkesé pér gjykimin e ¢éshtjes penale nr. 286 té vitit
2016 né ngarkim té kérkuesit dhe té bashképandehurve té tjeré, té akuzuar pér kryerjen e veprés
penale “Prodhimi dhe shitja e narkotikéve”, té parashikuar nga neni 283, paragrafi 2, i Kodit
Penal (KP).

2. Me vendimin nr. 12-2016-1837/162, daté 7.12.2016, pasi ka proceduar me ritin e gjykimit té
shkurtuar, Gjykata e Rrethit Gjyqésor Kavajé, ndér té tjera, ka vendosur deklarimin fajtor té
kérkuesit pér veprén penale qé akuzohej dhe dénimin e tij me 7 vjet burgim, ku pasi ka zbritur
1/3-n e dénimit, né zbatim té nenit 406 t¢ Kodit t€¢ Procedurés Penale (KPP), ¢ ka dénuar
pérfundimisht me 4 vjet e 8 muaj burgim. Né kété rast, gjykata ka urdhéruar fillimin e vuajtjes sé
dénimit nga dita e ekzekutimit t€ masés sé sigurimit “Arrest né burg”, data 31.3.2016.

3. Mbi ankimin e té¢ pandehurve, pérfshiré edhe té kérkuesit, me vendimin nr. 404/10-2017-
1293, daté 25.5.2017, Gjykata e Apelit Durrés ka ndryshuar pjesérisht vendimin e gjykatés sé



shkallés s¢ paré dhe, ndér t€ tjera, ka vendosur deklarimin fajtor té kérkuesit pér kryerjen e veprés
penale qé akuzohej, por té€ mbetur né tentativé, duke 1 caktuar pérfundimisht té njéjtén masé
dénimi (4 vjet e 8 muaj burgim), pér pjesén e pavuajtur té té cilit, né zbatim té nenit 59 t&€ KP-sé,
ka urdhéruar qé ai t€é mbajé kontakte me Shérbimin e Provés dhe té vihet né prové, duke
pezulluar ekzekutimin e dénimit, me kusht qé gjaté kohés sé provés prej 3 vjetésh té mos kryejé
vepér tjetér penale. Né kété rast, né zbatim t€ nenit 60 t€ KP-sé, si detyrim pér kérkuesin e
dénuar té véné né prové, gjykata ka pércaktuar até t€ mosshogérimit me persona me precedenté
penalé.

4. Né kushtet kur dénimi i caktuar ndaj kérkuesit éshté pezulluar me kusht, masa e sigurimit
“Arrest né burg” éshté shuar ipso lege sipas nenit 261, pika 1, shkronja “b”, té¢ KPP-sé, ndérsa ai
éshté liruar menjéheré nga paraburgimi. Ndérkohé, duke gené para njé “vendimi gjyqésor té
formés s¢ preré té ekzekutueshém”, sipas interpretimit té béré me vendimin unifikues nr.
2/2014, té Gjykatés sé Larté, né zbatim t€ neneve 462, pika 1 dhe 463 té¢ KPP-sé sé kohés, me
urdhrin nr. 143, daté 27.6.2017, Prokuroria e Kavajés ka urdhéruar ekzekutimin e vendimit nr.
12-2016-1837/162, daté 7.12.2016, té¢ Gjykatés sé¢ Rrethit Gjyqgésor Kavajé, t€¢ ndryshuar me
vendimin nr. 404/10-2017-1293, daté 25.5.2017, té Gjykatés sé Apelit Durrés né lidhje me
ekzekutimin nga kérkuesi té pjesés sé pavuajtur t€ dénimit me burgim, pikérisht t€ dénimit
alternativ. Kérkuesi éshté urdhéruar qé gjaté kohés sé provés deri mé 25.5.2020, té vendosé
menjéheré kontakte me Zyrén Vendore t€ Shérbimit t€ Provés Kavajé (Shérbimi i Provés) dhe té
mos kryejé vepér tjetér penale, ndérkohé qé Shérbimi 1 Provés éshté urdhéruar pér té mbikéqyrur
kérkuesin deri né pérfundim té kohés sé provés.

5. Nga ana tjetér, mbéshtetur né nenin 408 té KPP-sé, prokurori prané Gjykatés sé Apelit
Durrés ka ushtruar rekurs kundér vendimit té késaj t€ fundit pér sa u pérket disponimeve né
lidhje me kérkuesin, i cili, nga ana tjetér ka paraqitur kundérrekurs. Sipas té dhénave nga fagja
zyrtare e Gjykatés sé Larté rezulton se ¢éshtja éshté regjistruar né kété gjykaté né datén 7.9.2017.

0. Ndérsa ¢éshtja vijonte té ishte né pritje pér t'u shqyrtuar né Gjykatén e Larté, periudha e
mbikéqytjes (koha e provés) sé kérkuesit ka pérfunduar. Me shkresén nr. 512/4 prot., daté
28.5.2020, né zbatim t€ nenit 31/11, té ligjit nr. 8331, daté 21.4.1998, “Pér ekzekutimin e
vendimeve penale”, t€ ndryshuar (Zgi nr. 8331/1998), Shérbimi i Provés i ka dérguar Prokurorisé
s¢ Kavajés raportin pér pérfundimin e ploté té periudhés sé mbikéqyrjes. Sipas kétij raporti,
kérkuesi 1 dénuar i véné né prové pér njé periudhé 3-vjecare ka pérmbushur rregullisht detyrimet
e caktuara ndaj tij, duke pérfunduar masén e dénimit alternativ té dhéné nga gjykata. Mbéshtetur
né kété raport, Prokuroria e Kavajés ka nxjerré vendimin e datés 4.6.2020, pér kryerjen e dénimit
alternativ, me té cilin ka vendosur pushimin e ekzekutimit sipas urdhrit t€ saj nr. 143, daté
27.6.2017, pér shkak té pérmbushjes rregullisht nga kérkuesi té detyrimeve né zbatim t€ vendimit
té gjykatés, duke plotésuar né kété ményré dénimin me kusht.

7. Pér rekursin e prokurorisé, me vendimin nr. 00-2022-928 (150), daté 31.5.2022, Kolegji
Penal i Gjykatés s¢ Latté, né dhomén e késhillimit, ka vendosur prishjen e vendimit nr. 404/10-
2017-1293, daté 25.5.2017, t€ Gjykatés s¢ Apelit Durrés dhe lénien né fuqi t€ vendimit nr. 12-
2016-1837/162, daté 7.12.2016, té Gjykatés sé Rrethit Gjyqésor Kavajé, si dhe njoftimin e
Prokurorisé sé Pérgjithshme pér vénien né ekzekutim té kétij vendimi.

8. N¢é datén 12.8.2022, kérkuesi i éshté drejtuar Gjykatés Kushtetuese (Gjykata) me kérkesé
sipas objektit, duke pretenduar se vendimi nr. 00-2022-928 (150), daté 31.5.2022, i Kolegjit Penal
té Gjykatés sé Larté i ka cenuar té drejta kushtetuese.

11
Pretendimet né Gjykatén Kushtetuese

9. Kérkuesi, né ményré té pérmbledhur, ka pretenduar se i éshté cenuar e drejta pér proces té
rregullt ligjor, né aspekt té:



9.1. Parimit ne bis in idem, té parashikuar nga neni 34 1 Kushtetutés dhe neni 4, i Protokollit nr.
7 t&¢ KEDN]J-sé, pasi vendimi i Gjykatés sé¢ Larté, pérmes té cilit éshté rikthyer né Institucionin e
Ekzekutimit té¢ Vendimit Penal (IET/P), éshté dhéné pas rreth 5 vijetésh nga fillimi i ekzekutimit
té vendimit penal té formés sé preré dhe 2 vjetésh pas shlyerjes sé ploté té dénimit alternativ té
caktuar nga Gjykata e Apelit Durrés. Pérmes vendimmarrjes sé€ saj, de facto, Gjykata e Larté i ka
ngarkuar njé dénim té dyté. Rikthimi né burg, duke mos marré né konsideraté periudhén 3-
vjecare né Shérbimin e Provés dhe sjelljen korrekte té tij ka humbur géllimin ndéshkues dhe
rehabilitues té dénimit.

9.2. Parimit #¢ signrisé juridike, si rrjedhojé e vendimmarrjes sé Gjykatés sé Larté qé e ka rikthyer
né burg. Kolegji Penal i késaj gjykate nuk ka marré parasysh kryerjen prej tij t€ shérbimit té
provés dhe kohén e gjaté prej 4 vijetésh né pritje t€ shqyrtimit té rekursit, pas regjistrimit té tij né
até gjykaté.

9.3. Standardit 1 gyykimit brenda njé afati té arsyeshém, si rrjedhojé e gjykimit té rekursit nga
Gjykata e Larté tej afatit t€ arsyeshém.

10. Subjekti i interesuar, Prokuroria ¢ Pérgjithshme, ka prapésuar se:

10.1. Pretendimi 1 kérkuesit pér cenimin e parimit ze bzs in idems Eshté i pabazuar. Né kuptim té
nenit 34 té¢ Kushtetutés dhe nenit 4 té Protokollit nr. 7 t&¢ KEDN]J-sé, ky parim éshté i lidhur me
pasjen e njé vendimi pérfundimtar, t€ formés sé preré, né formén e gjésé sé gjykuar, cka éshté
pranuar edhe nga legjislacioni procedural penal, teoria e praktika gjyqésore dhe vendimi unifikues
nr. 2, daté 3.11.2014, 1 Kolegjeve té Bashkuara té Gjykatés sé Larté. Sipas kétyre akteve, vendimi i
gjykatés sé apelit éshté 1 ekzekutueshém, por jo pérfundimtar. Edhe pse pretendimi i kérkuesit se
Gjykata e Larté duhej té arsyetonte pér ndikimin e vendimmarrjes sé saj né realizimin e
suksesshém té dénimit alternativ €shté i pranueshém, mungesa e tij nuk cenon té drejtén pér
proces té rregullt ligjor, pér aq kohé sa kjo problematiké i takon fazés sé ekzekutimit té
vendimeve penale. Problemi né rastin konkret qéndron né mosekzistencén e rregullimeve té
qarta ligjore né lidhje me alternativat e dénimit me burgim dhe shérbimin e provés, né drejtim té
situatés s€ korrelacionit mes kufizimeve té pérjetuara nga individi dhe dénimit pérfundimtar té
mundshém me burgim.

10.2. Ndonése vendimi i Kolegjit Penal t€ Gjykatés sé Larté ka pérkeqésuar gjendjen e
vendosur me njé vendim té€ méparshém té gjykatés sé apelit, pretendimi i kérkuesit pér cenimin e
parimit ¢ sigurisé juridike Eshté 1 pabazuar. Kjo mundési e vendimmartijes sé Gjykatés sé Larté éshté
parashikuar qarté né legjislacionin procedural dhe individi nuk mund té pretendojé se nuk ka
pritshméri qé kjo gjykaté té prishé vendimin e gjykatés sé apelit.

10.3. Pretendimi i kérkuesit pér cenimin e standardit 1 gjykimit brenda njé afati ¢ arsyeshém Eshté i
pabazuar. Vonesat né gjykim kané ardhur si pasojé e pamundésisé objektive pér procedim, té
shkaktuar nga mospasja pérkohésisht e kapaciteteve njerézore té nevojshme pér pérballimin,
brenda afateve té arsyeshme, té stokut té ¢é€shtjeve t€ mbetura pa gjykuar pér njé kohé té gjaté.

111
Vlerésimi i Gjykatés Kushtetuese

A. Pér legjitimimin e kérkuesit

11. Céshtja e legjitimimit (locus standi) éshté vlerésuar nga Gjykata si njé ndér aspektet kryesore
qé lidhet me inicimin e njé procesi kushtetues. Sipas neneve 131, pika 1, shkronja “f” dhe 134,
pikat 1, shkronja “i” dhe 2, t€ Kushtetutés, si dhe nenit 71 t€ ligjit nr. 8577/2000, ¢do individ,
person fizik ose juridik, subjekt i sé drejtés private dhe publike, mund té véré né l1évizje Gjykatén
pér gjykimin pérfundimtar té ankesave kundér ¢do akti té€ pushtetit publik ose vendimi gjyqésor,
qé cenon té drejtat dhe lirité themelore té garantuara né Kushtetuté. Ankimi kushtetues
individual, né ¢do rast, duhet té plotésojé kriteret e nenit 71/a té ligjit nr. 8577/2000, qé lidhen
me shterimin e mjeteve juridike efektive, afatin e paraqitjes sé kérkesés, pasojat negative té



pésuara né ményré té drejtpérdrejté e reale, mundésiné pér rivendosjen e sé drejtés sé shkelur, si
dhe rregullimet e veganta ligjore té€ shqyrtimit paraprak té kérkesés.

12. Si bartés 1 té drejtave dhe lirive themelore té parashikuara nga Kushtetuta, kérkuesi, si
individ, legjitimohet ratione personae, bazuar né nenet 131, pika 1, shkronja “f” dhe 134, pika 1,
shkronja “1”, t€ Kushtetutés, pasi ka qené palé né procesin gjyqésor ndaj té cilit ka ngritur
pretendime né kété Gjykaté dhe ka interes té drejtpérdrejté né ¢éshtjen e parashtruar.

13. Kriteti 1 shterimit t¢ myeteve juridike efektive, sipas neneve 131, pika 1, shkronja “f” dhe 134,
pika 1, shkronja “i’, té Kushtetutés kérkon qé individi t’i drejtohet Gjykatés me ankim
kushtetues individual, pasi té keté shteruar té gjitha mjetet juridike efektive pér mbrojtjen e té
drejtave kushtetuese qé ai pretendon se i jané cenuar. Qéllimi i kétij neni t€ Kushtetutés éshté,
ndér t€ tjera, t€ mundésojé, brenda sistemit gjyqésor t€ zakonshém, parandalimin ose riparimin e
shkeljeve té pretenduara, pérpara se té tilla pretendime té paraqiten né Gjykaté (shib vendimin nr.
12, daté 24.5.2022, t¢ Gjykatés Kushtetuese). Mjetet ligjore konsiderohen té shteruara kur, né varési té
rrethanave té ¢éshtjes, rregullat procedurale nuk parashikojné mijete té tjera ankimi (shib vendimin
nr. 13, daté 10.3.2023, té Gjykatés Kushtetuese).

14. Gjykata konstaton se pretendimi pér cenimin e standardit té€ gjykimit brenda njé afati té
arsyeshém nga Gjykata e Larté éshté parashtruar nga kérkuesi drejtpérdrejt pérpara saj. Né
jurisprudencén e saj Gjykata ka theksuar se, si rregull, shqyrtimi i kétyre lloj ¢éshtjesh, pas hytjes
né fuqi té€ instrumentit mbi konstatimin e shkeljes sé afatit t€ arsyeshém, pérshpejtimin e
procedurave dhe shpérblimin e démit, sipas neneve 399/1-399/12 té Kodit té Procedurés Civile
(KPC), duhet té béhet nga gjykatat e zakonshme, sipas kompetencés qé parashikon KPC-ja, né
pérputhje me parimin e subsidiaritetit (shih vendimet nr. 2, daté 17.2.2022; nr. 3, daté 17.2.2022, t¢
Gpykatés Kushtetuese), ndaj pér kété pretendim Gijykata véren se kérkuesi nuk ka shteruar mjetet né
dispozicion né kuptim té nenit 131, pika 1, shkronja “f’, té¢ Kushtetutés. Pér sa u pérket
pretendimeve té tjera, né ankimin kushtetues individual kérkuesi ka kundérshtuar vendimin nr.
00-2022-928 (150), daté 31.5.2022, té¢ Kolegjit Penal té Gjykatés sé Larté, i cili ka pérmbyllur
procesin gjyqésor penal né ngarkim té tij, pér rrjedhojé, né lidhje me to, Gjykata vleréson se
kérkuesi i ka shteruar mijetet juridike efektive pér mbrojtjen e té drejtave kushtetuese qé
pretendon se i jané shkelur.

15. Lidhur me legjitimimin ratione temporis, neni 71/a, pika 1, shkronja “b”, i ligjit nr.
8577/2000, ka parashikuar afatin 4-mujor nga konstatimi i cenimit pér paraqitjen e ankimit
kushtetues individual. Vendimi 1 kundérshtuar i Gjykatés sé Larté mban datén 31.5.2022, ndérsa
ankimi kushtetues individual éshté paraqitur né Gjykaté né datén 12.8.2022, pra brenda afatit
ligjor 4-mujor.

16. Né drejtim té legjitimimit ratione materiae, kérkuesi ka pretenduar cenimin e parimit ze bis in
zdemr dhe té parimit té sigurisé juridike. Gjykata véren se thelbi i pretendimeve té kérkuesit ka té
béjé me vendimin e Kolegjit Penal té Gjykatés sé Larté, 1 cili, sipas tij, €shté rezultat i njé procesi
jo té rregullt ligjor, pasi ka vendosur rikthimin e tij né burg pas 2 vjetésh nga shlyerja e ploté e
dénimit alternativ té caktuar nga Gjykata e Apelit Durrés, duke i cenuar liriné personale. Nisur
nga réndésia e veganté qé merr kjo liri themelore e individit, Gjykata do t’i analizojé pretendimet
e kérkuesit né kéndvéshtrim té késaj té drejte né lidhje me standardin e arsyetimit t€ vendimit.

B. Pér themelin e pretendimeve

B.1. Pér cenimin e lirisé personale 1t individit né lidhje me standardin e arsyetimit 1 vendimit

17. Kérkuesi ka pretenduar se vendimi 1 Gjykatés sé Larté pér rikthimin e tij né IEVP éshté
dhéné pas rreth 5 vjetésh nga fillimi i ekzekutimit t€ vendimit penal té€ formés sé preré dhe 2
vjetésh nga shlyerja e ploté e dénimit alternativ té caktuar nga Gjykata e Apelit Durrés. Pérmes
vendimmartijes sé€ saj, de facto, Gjykata e Larté i ka ngarkuar njé dénim té dyté. Rikthimi né burg i
kérkuesit, duke mos marré né konsideraté periudhén 3-vjecare né shérbimin e provés dhe sjelljen
korrekte t€ tij, ka humbur géllimin ndéshkues dhe rehabilitues té€ dénimit. Kolegji Penal i
Gjykatés sé Larté nuk ka marré parasysh kryerjen prej kérkuesit té shérbimit té provés dhe kohén
e gjaté prej 5 vietésh né pritje té shqyrtimit té rekursit, pas regjistrimit té tij né até gjykaté.



18. Subjekti i interesuar, Prokuroria e Pérgjithshme, ka prapésuar se ndonése vendimi i
Kolegjit Penal té Gjykatés sé Larté ka pérkeqésuar gjendjen e vendosur me njé vendim té
méparshém té gjykatés sé apelit, pretendimi i kérkuesit pér cenimin e parimit té sigurisé juridike
éshté i pabazuar. Kjo mundési e vendimmarrjes sé Gjykatés sé Larté éshté parashikuar qarté né
legjislacionin procedural dhe individi nuk mund té pretendojé se nuk ka pritshméri qé kjo gjykaté
té prishé vendimin e gjykatés sé apelit. Problemi, né rastin konkret, géndron né mosekzistencén e
rregullimeve té qarta ligjore né lidhje me alternativat e dénimit me burgim dhe shérbimin e
provés, né drejtim té situatés sé korrelacionit mes kufizimeve té pérjetuara nga individi dhe
dénimit pérfundimtar t€ mundshém me burgim.

19. Neni 27, pika 1, i Kushtetutés parashikon se askujt nuk mund t’i hiqget liria pérvegse né
rastet dhe sipas procedurave té parashikuara me ligj. Ajo mund té kufizohet vetém né rastet e
parashikuara shprehimisht né pikén 2 t€ tij, ku, ndér té tjera, pérfshihet dénimi i individit me
burgim nga gjykata kompetente (shkronja “a”).

20. Gjykata ka theksuar se qéllimi kryesor i késaj dispozite éshté té€ parandalojé heqjen
arbitrare ose té pajustifikuar té lirisé, pasi e drejta pér liriné personale éshté e njé réndésie jetike
pér njé “shoqéri demokratike”. Né rastet qé kané té béjné me hegjen e lirisé, éshté thelbésore qé
kushtet pér hegjen e lirisé té jené qartésisht té pércaktuara sipas ligjit t€ brendshém dhe qé veté
ligji té jeté i parashikueshém né zbatimin e tij, né ményré qé ai t€ pérmbushé standardin e
“ligishmerisé” t€ pércaktuar nga Konventa, njé standard i cili kérkon qé ligji té jeté mjaftueshém i
qarté pér t'i mundésuar individit g€ té parashikojé, né njé shkallé té arsyeshme rrethanat, pasojat
q¢€ mund t€ sjellé njé veprim i caktuar (shih vendimin nr. 39, daté 15.2.2022, té Gjykatés Kushtetuese).

21. Né pérputhje me frymén e Kushtetutés, sanksioni penal 1 cilésdo natyre duhet té synojé
vetém riedukimin dhe mé pas integrimin e t€ dénuarit né jetén shogérore. Gjykata ka theksuar se
qé té jeté 1 pranueshém dénimi penal né aspektin kushtetues, né pérputhje me parimin e
proporcionalitetit, duhet té jeté i drejté dhe né pérpjesétim me veprén. Né kété ményré, qé té
mund té keté njé proces riedukativ té suksesshém, duhet qé ndéshkimi penal té perceptohet nga
autori i veprés si 1 drejté dhe né pérpjesétim me veprén e kryer (shib vendimet nr. 47, daté 26.7.2012;
nr. 19, daté 1.6.2011, té Gjykatés Kushtetuese). Po né kété drejtim, né caktimin e dénimit gjykata merr
parasysh rrezikshmériné e veprés penale, t€ autorit té€ saj, shkallén e fajit, si dhe rrethanat
lehtésuese e rénduese. Né kété ményré, gjykata, gjaté dhénies sé dénimit, vleréson se cili lloj
dénimi éshté né pérpjesétim me rrezikshmériné e veprés dhe té autorit t€ saj (shib vendimin nr. 19,
daté 1.6.2011, té Gjykatés Kushtetuese).

22. Né véshtrim té standardeve té mésipérme, Gjykata thekson réndésiné e funksionit
riedukativ té dénimit penal né pérmbushjen e qéllimit pér té cilin ai jepet. Késhtu, krahas
pérmbushjes sé qéllimit ndéshkues pér veprén penale t€ kryer, shlyerja e dénimit penal
nénkupton edhe pérmbushjen e funksionit riedukues té tij, pérmes realizimit té efektit
parandalues pér kryerjen e veprave té tjera penale, si dhe riintegrimin e t€ dénuarit né shoqéri,
aspekte kéto té réndésishme té drejtésisé penale.

23. Duke iu rikthyer ¢éshtjes né shqyrtim, Gjykata véren se kérkuesi ka pretenduar se me
rikthimin e tij né IEVP, dénimi ka humbur géllimin e tij ndéshkues dhe rehabilitues, pér shkak té
vendimmarrjes s¢ Gjykatés sé Larté, pérmes sé cilés éshté vendosur prishja e vendimit nr.
404/10-2017-1293, daté 25.5.2017, té Gjykatés sé Apelit Durrés dhe 1énia né fuqi e vendimit nr.
12-2016-1837/162, daté 7.12.2016, té¢ Gjykatés sé Rrethit Gjygésor Kavajé, si dhe njoftimi i
Prokurorisé sé Pérgjithshme pér ekzekutimin e vendimit.

24. Né lidhje me kété vendimmarrje, Gjykata konstaton se bazuar né dispozitat e KPP-sé qé
rregullojné procedurat e gjykimit té shkurtuar, gjykata e rrethit e ka deklaruar kérkuesin fajtor pér
veprén penale té€ kryer, duke e dénuar pérfundimisht me 4 vjet e 8 muaj burgim. Vendimi i saj
éshté pranuar nga Gjykata e Apelit Durrés, e cila e ka dénuar kérkuesin po me 4 vjet e 8 muaj
burgim, por e ka ndryshuar até pér sa i pérket ekzekutimit té¢ dénimit me burgim, duke vendosur
pezullimin pér 3 vjet té€ periudhés sé mbetur, si dhe urdhérimin e kérkuesit té€ mbajé kontakte me
Shérbimin e Provés e t€ mos shogérohet me persona me precedenté penalé. Vendimi i formés sé



preré 1 Gjykatés sé Apelit Durrés éshté véné né ekzekutim nga Prokuroria e Kavajés, e cila ka
urdhéruar Shérbimin e Provés, Kavajé té mbikéqyré kérkuesin deri né datén 25.5.2020, kur
pérfundonte afati 3-vjegar i pércaktuar né vendimin e gjykatés sé apelit pér vénien e tij né prové.
Me pérfundimin nga kérkuesi t€ dénimit me kusht, Prokuroria e Kavajés ka vendosur pushimin e
ekzekutimit té urdhrit té saj pér mbikéqyrjen e kérkuesit, si dhe ka urdhéruar arkivimin e dosjes.
Kundér vendimit té Gjykatés sé Apelit Durrés ka ushtruar rekurs prokuroria prané késaj gjykate,
ndérsa kérkuesi ka ushtruar kundérrekurs. Me vendimin nr. 00-2022-928 (150), daté 31.5.2022,
Kolegji Penal i Gjykatés sé Larté ka vendosur prishjen e vendimit té gjykatés sé apelit, lénien né
fuqi té vendimit té gjykatés sé rrethit dhe njoftimin e Prokurorisé sé Pérgjithshme pér vénien né
ekzekutim té kétij vendimi.

25. Né analizé t€ vendimmarrjes sé gjykatave pér ¢éshtjen konkrete, Gjykata konstaton se
kérkuesi ka pasur njé dénim penal 4 vjet e 8 muaj burgim pér veprén penale pér té cilén éshté
akuzuar, vuajtja e té cilit ka filluar nga data 31.3.2016. Ky dénim éshté shlyer prej tij pjesérisht né
paraburgim, qé, 1 llogaritur sipas nenit 57 t€ KP-sé, éshté i barabarté me gati 22 muaj burgim,
ndérsa pjesa ¢ mbetur, rreth 34 muajsh, éshté shlyer pérmes kryerjes sé shérbimit té provés
pérgjaté 3 vijetéve. Pérpara vlerésimit té kétij fakti né rastin e kérkuesit, Gjykata ¢mon té ndalet né
evidentimin e legjislacionit penal né lidhje me rastet e pezullimit t€ ekzekutimit té vendimit me
burgim dhe vénien e té dénuarit né prové, detyrimet e tij gjaté periudhés sé provés, si dhe pasojat
e shkeljes sé kushteve té kétij dénimi alternativ.

26. Késhtu, Gjykata véren se zbatimi nga gjykatat i nenit 59 té KP-sé kérkon pérmbushjen e
njé séré kushtesh dhe kriteresh ligjore, té tilla si: rrezikshméria e pakét e personit, mosha, kushtet
shéndetésore ose mendore, ményra e jetesés dhe nevojat, vecanérisht ato qé lidhen me familjen,
shkollimin ose punén, rrethanat e kryerjes sé veprés penale, si dhe sjellja pas kryerjes sé veprés
penale. Krahas tyre, vénia né prové kérkon njé maksimum dénimi deri né 5 vjet burg pér veprén
penale té kryer; moskryerjen gjaté kohés sé provés té veprave té tjera penale nga i dénuari;
pérmbushjen prej tij t€ njé ose mé shumé detyrimeve, njé ndér té cilat éshté edhe mosshoqérimi
me persona té caktuar, kryesisht me té dénuar ose bashképunétoré té veprés penale (neni 60, pika
9, i KP-sé).

27. Né lidhje me detyrimet e té dénuarit, KP-ja ka parashikuar se gjaté periudhés sé provés ai
duhet té paraqitet rregullisht e té informojé né vazhdimési Shérbimin e Provés (neni 61, shkronja
“a”, 1 KP-s¢), organ ky i ngarkuar nga ligji nr. 8331/1998 me mbikéqytjen, gjaté ekzekutimit té
dénimit alternativ té pérmbushjes sé detyrimeve dhe kushteve té pércaktuara né vendimin e
gjykatés, késhillimin e t€ dénuarit né pérmbushjen e tyre, dhénien e ndihmés né integrimin e tij
social, si dhe té cilit i éshté njohur e drejta pér t'i propozuar prokurorit ndryshimin e kushteve
dhe detyrimeve t€ caktuara ndaj t€ dénuarit, caktimin e detyrimeve shtesé ose zgjatjen e afatit té
mbikéqytjes, kur verifikon faktet dhe rrethanat e mospérmbushjes sé tyre nga i dénuari (neni 62,
paragrafi 2, i KP-sé¢ dhe nenet 31/7 dhe 31/9, t ligiit nr. §331/1998). NEé rast t€ mosmbajtjes sé
kontakteve me Shérbimin e Provés ose mospérmbushjes sé detyrimeve, gjykata mund té vendosé
zévendésimin e dénimit té paré me njé dénim tjetér, zgjatjen e afatit t&€ mbikéqyrjes, brenda
periudhés sé provés, ose revokimin e pezullimit té ekzekutimit té vendimit (neni 59, pika 5, i KP-
5é).

28. Duke 1u rikthyer ¢éshtjes né shqyrtim, Gjykata pranon se, ashtu si¢ pretendohet edhe nga
Prokuroria e Pérgjithshme, legjislacioni procedural penal, konkretisht neni 441, pika 1, shkronja
“b”, 1 KPP-sé, parashikon qartésisht prishjen e vendimit té gjykatés s¢ apelit dhe 1énien né fuqi té
vendimit té gjykatés sé shkallés sé paré si ményré disponimi té Gjykatés sé Larté. Pér rrjedhojé,
Gjykata vleréson se né rastin e kérkuesit Kolegji Penal i Gjykatés sé Larté ka vendosur né
pérputhje me kompetencén e tij, duke pérzgjedhur njé prej alternativave vendimmarrése té
parashikuara né nenin 441 té¢ KPP-sé, sipas gjetjeve dhe pérfundimeve té arritura prej tij pas
vlerésimit t€ shkaqgeve ligjore té parashtruara né rekurs dhe analizés sé vendimmarrjeve té
gjykatave mé té uléta. Pér kété arsye, pretendimi i kérkuesit pér cenimin e parimit té sigurisé
juridike, pér shkak té shqyrtimit té rekursit nga Gjykata e Larté, nuk géndron.



29. Megjithaté, Gijykata vleréson se né rastin konkret vleré pércaktuese né pasojat qé
vendimmarrja e Gjykatés sé Larté ka sjellé ndaj kérkuesit ka luajtur situata faktike e mbivendosjes
s¢ kohés sé shqyrtimit té rekursit t€ prokuroris€é me até t€é pérfundimit nga kérkuesi té
ekzekutimit té dénimit alternativ té dhéné nga Gjykata e Apelit Durrés dhe kryerjes sé ploté prej
tij té kétij dénimi, sipas urdhérimit té gjykatés, situaté e cila kérkon vlerésim té vecanté kushtetues
né drejtim t€ kufizimit té€ lirisé personale, si rrjedhojé e pérputhshmérisé sé kohés sé ekzekutimit
t€ vendimit té gjykatés sé apelit me pérfundimin e gjykimit nga Gjykata e Larté.

30. Né analizé t€ situatés faktike dhe juridike té kérkuesit, Gjykata konstaton se béhet fjalé pér
njé proces té€ vetém gjyqésor, né kuadér té té cilit, pér njé fakt té caktuar penal, kérkuesi éshté
dénuar me burgim nga gjykata e shkallés sé paré. Ai ka vijuar té qéndrojé né paraburgim deri kur
gjykata e apelit, mbi ankimin e kérkuesit, ka urdhéruar pezullimin e ekzekutimit té dénimit me
burgim dhe e ka véné até né prové. Alternativa e dénimit me burgim e urdhéruar nga gjykata e
apelit nuk éshté njé dénim i ri, pasi dénimi ka vijuar té jeté ai me burgim, por pérmes dénimit
alternativ kérkuesi éshté pérjashtuar nga ekzekutimi i menjéhershém i kétij dénimi, duke u
zévendésuar me vénien né prové té tij. Me pérmbushjen e detyrimeve t€é caktuara gjaté kohés sé
provés, vendimi 1 dénimit alternativ éshté ekzekutuar sipas ligjit dhe prokurori ka nxjerré vendim
té vecanté pér kryerjen e tij. Né kété ményré, kérkuesi ka vuajtur térésisht dénimin e caktuar ndaj
tij. Ndérkohé, paralelisht me ekzekutimin e vendimit té dénimit alternativ, ka vijuar edhe gjykimi
i ¢éshtjes ndaj kérkuesit, ku pas ekzekutimit t€ vendimit t€ dénimit alternativ, mbi bazén e
rekursit t€ prokurorit, gati pas 5 vjetésh nga dhénia dhe 2 vjetésh nga vuajtja e tij, ky vendim
éshté prishur nga Gjykata e Larté, e cila ka 1éné né fuqi vendimin e gjykatés sé¢ shkallés sé paré
dhe ka urdhéruar zbatimin e tij, ¢ka nénkupton vuajtjen nga kérkuesi té€ njé pjese t€ dénimit me
burgim tashmé fizikisht duke iu hequr liria.

31. Né rastin konkret, Gjykata konstaton se né vendimin e Gjykatés sé¢ Larté nuk del qé kjo
gjykaté té keté vlerésuar situatén konkrete té€ kérkuesit né drejtim té zbatimit prej tij té vendimit
dhe urdhérimeve t€ Gjykatés sé Apelit Durrés ose fazén e ekzekutimit nga ai té€ dénimit
alternativ. Po késhtu, né kété vendim, fakti i vuajtjes sé dénimit alternativ nga kérkuesi nuk gjen
pasqyrim né pérmbajtjen e arsyetimit té vendimit té€ Gjykatés sé Larté. Né kushtet e
mbivendosjes sé fazés s€ gjykimit me até t€ ekzekutimit, fakti i vuajtjes sé¢ dénimit nga kérkuesi ka
gené relevant pér kontrollin rishikues té Gjykatés sé Larté, pér sa kohé objekt i tij ka gené edhe
dénimi alternativ i dhéné nga gjykata e apelit, duke mos gené e tillé masa e dénimit e caktuar ndaj
tij. Né kété piképamje, ndérsa ekzekutimi i dénimit pér shkak té kohés sé kaluar potencialisht
duhet té kishte pérfunduar, ¢ka passillte implikime pér vendimin qé asaj i éshté kérkuar té jepte,
Gjykata e Larté ka pasur detyrimin pér marrjen e informacionit né kété drejtim, pér té shmangur
né kété ményré rindéshkimin e kérkuesit pas shlyerjes mé paré t€ dénimit.

32. Gjykata vleréson se népérmjet vendimit té Gjykatés sé Larté kérkuesi éshté ngarkuar té
vuajé sérish njé pjesé té dénimit me burgim té€ vuajtur mé paré prej tij né njé prej ményrave
alternative t€ kétij dénimi. Sipas Gjykatés, njé vendimmarrje e tillé, e ndérlidhur me njé arsyetim
t€ mangét té situatés faktike dhe juridike té kérkuesit, duke mos véné né diskutim dhe mos marré
né analizé faktin se dénimi me burgim i caktuar ishte ekzekutuar térésisht, ka cenuar liriné
personale té kérkuesit, si dhe funksionin e dhénies sé drejtésisé penale dhe até riedukativ té
dénimit, né kushtet kur kérkuesi tashmé e kishte kryer dénimin penal pér veprén e kryer.

33. Nén dritén e analizés s¢ mésipérme, referuar natyrés sé gjykimit kushtetues té kérkesave
individuale, tashmé Gjykata ka géndrim té konsoliduar se, né zbatim t& parimit té subsidiaritetit,
kontrolli i respektimit té€ standardeve kushtetuese pér njé proces té rregullt ligjor éshté funksion
pér mé tepér 1 Gjykatés sé Larté (shib vendimet nr. 19, daté 7.7.2022; nr. 6, daté 16.2.2021, t¢ Gjykatés
Kushtetuese). Po késhtu, Gjykata ripohon rolin e Gjykatés sé Larté, e cila si gjykaté e ligjit 1 ka té
gjitha mjetet dhe kompetencat pér té ushtruar rol aktiv, qé shkon pértej ligjit dhe synon té
drejtén, duke ndikuar efektivisht edhe né vendimmarrjen e gjykatave té shkalléve mé té uléta (shib
vendimet nr. 28, daté 30.3.2017; nr. 4, daté 5.2.2014 t& Gjykatés Kushtetuese). Pér rrjedhojé, Gjykata



vleréson se pretendimi i kérkuesit pér cenimin e liris€é personale né lidhje me standardin e
arsyetimit t€ vendimit éshté 1 bazuar.

34. Né pérfundim, Gjykata ¢mon se ankimi kushtetues individual i kérkuesit, sipas arsyetimit
té mésipérm, éshté 1 bazuar, ndaj duhet pranuar.

PER KETO ARSYE,

Gjykata Kushtetuese e Republikés sé Shqipérisé, né mbéshtetje té neneve 131, pika 1,
shkronja “f” dhe 134, pika 1, shkronja “1”’, t¢ Kushtetutés, si dhe neneve 71 dhe 72, té ligjit nr.
8577, daté 10.2.2000, “Pér organizimin dhe funksionimin e Gjykatés Kushtetuese té Republikés
s¢ Shqipérisé”, té ndryshuar, me shumicé votash,

VENDOSI:

1. Pranimin e kérkesés.

2. Shfuqgizimin si té papajtueshém me Kushtetutén e Republikés sé Shqipérisé té vendimit nr.
00-2022-928 (150), daté 31.5.2022, t€ Gjykatés s¢ Larté.

3. Dérgimin e ¢éshtjes pér rishqyrtim né Gjykatén e Larté.

Ky vendim éshté pérfundimtar dhe hyn né fuqi ditén e botimit né Fletoren Zyrtare.

Marré mé 27.4.2023.
Shpallur mé 29.5.2023.

Kryetare: Holta Zagaj

Anétaré: Fiona Papajorgji, Sonila Bejtja, Elsa Toska, Marjana Semini, Ilir Toska, Sandér Beci,
Genti Ibrahimi

Anétar kundér: Marsida Xhaferllari

MENDIM PAKICE

1. Né gjykimin kushtetues té ¢éshtjes qé 1 pérket kérkuesit Klaudio Burimi, me objekt
“Shiugizimi i vendimit nr. 00-2022-928 (150), daté 31.5.2022, t¢é Kolegjit Penal té Gjykatés sé Larté, si i
papajtueshém me Kushtetutén e Republikés sé Shqipérisé”, uné, gjyqtarja Marsida Xhaferllari, jam kundér
géndrimit té€ shumicés, pasi vlerésoj se kérkesa duhej t€ ishte rrézuar. Né mbéshtetje té nenit 132,
pika 3, té Kushtetutés dhe nenit 72, pika 8, té ligjit nr. 8577/2000, qé parashikojné publikimin e
mendimit té pakicés sé bashku me vendimin pérfundimtar té Gjykatés Kushtetuese, po
parashtroj né vijim argumentet g€ mbéshtesin gqéndrimin tim kundér.

2. Né ményré té pérmbledhur, nga rrethanat e ¢éshtjes rezulton se kérkuesi éshté proceduar
penalisht nén masén e sigurimit “Arrest né burg” prej datés 31.3.2016. Gjykata e shkallés s¢ paré
né datén 7.12.2016 e ka deklaruar fajtor até pér veprén penale té shitjes sé léndéve narkotike né
bashképunim, té€ parashikuar nga neni 283, paragrafi 2, i KP-sé dhe e ka dénuar pérfundimisht
me 4 viet ¢ 8 muaj burgim. Gjykata e apelit né datén 25.5.2017 ka vendosur 1énien né fuqi té
masé€s s¢ dénimit, por ka urdhéruar pezullimin e ekzekutimit t€ dénimit me burgim sipas nenit 59
té KP-sé, lirimin e kérkuesit dhe vénien e tij né prové pér 3 vjet, me arsyetimin se vepra penale
kishte mbetur né tentativé. Prokuroria, duke mos gené dakord me cilésimin juridik té veprés
penale né tentativé dhe as me pezullimin e ekzekutimit té€ dénimit me burgim, ka ushtruar rekurs,
1 cili éshté regjistruar né Gjykatén e Larté né datén 7.9.2017.

3. Ndérkohé, né datén 27.6.2017 prokurori ka nxjerré urdhrin e ekzekutimit té vendimit penal.
Me kalimin e 3 vjetéve té provés, ndonése ¢éshtja ishte né pritje pér t'u shqyrtuar nga Gjykata e
Larté, prokurori, me urdhrin e datés 28.5.2020, ka vendosur pushimin e ekzekutimit, me
arsyetimin se dénimi penal “masé alternative” ishte kryer nga kérkuesi.



4. Gjykata e Larté e ka shqyrtuar rekursin e prokurorit pas rreth 5 vjetésh dhe me vendimin e
datés 31.5.2022 ka vendosur prishjen e vendimit té gjykatés sé apelit dhe lénien né fuqi té
vendimit t€ gjykatés sé shkallés s¢ paré.

5. Kérkuesi ka paraqitur ankim kushtetues individual, duke kundérshtuar vendimin e Gjykatés
sé¢ Larté, me pretendimin se i ka cenuar té drejtat kushtetuese pér té€ mos u dénuar dy heré pér té
njéjtén vepér penale (ne bis in idems) dhe pér proces té rregullt ligjor né aspektet e parimit té
sigurisé juridike dhe gjykimit brenda njé afati té arsyeshém, té garantuara respektivisht nga nenet
34 dhe 42 té€ Kushtetutés.

0. Mbi kéto fakte dhe pretendime, shumica ka vendosur pranimin e ankimit dhe shfuqizimin e
vendimit t€ Gjykatés sé Larté, duke vlerésuar se kérkuesit i éshté cenuar liria personale né lidhje
me standardin e arsyetimit t€ vendimit (shih paragrafin 33 1 vendimif). Shumica ka arritur né kété
konkluzion, duke vlerésuar se: (i) kérkuesi nuk legjitimohet pér pretendimin pér cenimin e sé
drejtés sé gjykimit té ¢éshtjes brenda afatit té€ arsyeshém, pasi nuk ka shteruar mjetet juridike
efektive né dispozicion (shzh paragrafin 14t vendimii); (ii) dhe kérkuesi népérmjet vendimit té
Gjykatés sé Larté éshté ngarkuar té vuajé sérish njé pjesé t€ dénimit me burgim té vuajtur mé
paré prej tij né njé prej ményrave alternative té kétj dénimi, gjé e cila, e ndérlidhur me njé
arsyetim té manggét té situatés faktike dhe juridike té tij, 1 ka sjellé atij cenimin e lirisé personale
dhe funksionin e dhénies sé drejtésisé penale, dhe até riedukativ té dénimit, né kushtet kur
kérkuesi tashmé e kishte kryer dénimin penal pér veprén e kryer (shib paragrafin 32 1¢ vendiniif).

7. Nuk pajtohem me géndrimin e shumicés, pasi vlerésoj se pretendimet e kérkuesit jané té
pabazuara dhe se liria personale e tij éshté kufizuar né pérputhje me kriteret e pércaktuara nga
neni 27 i Kushtetutés. Ky konkluzion bazohet né pesé arsyet e méposhtme.

8. 8¢ pari, ¢éshtja e kérkuesit me objekt shfuqizimin e vendimit té Gjykatés sé Larté bazohet
né tre shkaqge kushtetuese, té formuluara prej tij si pretendime: (i) dénimi dy heré pér té njéjtén
vepér penale (ne bis in idem), g€ ndalohet nga neni 34 1 Kushtetutés, né kushtet kur atij iu caktua
dénim me burgim nga Gjykata e Larté, pasi kishte pérfunduar alternativén e dénimit me burgim;
(i) shkelja e pritshmérive té ligjshme té kérkuesit né kushtet kur atij iu ndryshua lloji dhe masa e
dénimit penal, pasi prokurori kishte vendosur pushimin e ekzekutimit pas pérfundimit té masés
alternative; (iif) dhe gjykimi i zgjatur né kohé i rekursit té prokurorit nga Gjykata e Larté, qé
ndikoi né ményré vendimtare né dy shkaget e mésipérme.

9. Neni 34 i Kushtetutés parashikon se askush nuk mund té¢ dénohet mé shumé se njé heré
pér té njéjtén vepér penale dhe as té gjykohet sérish, me pérjashtim té rasteve kur éshté vendosur
rigiykimi 1 ¢éshtjes nga njé gjykaté mé e larté, sipas ményrés sé parashikuar me ligj. Gjykata né
jurisprudencén e saj €shté shprehur se askush nuk mund té ndiget ose té dénohet penalisht pér
njé vepér penale pér t€ cilén éshté shpallur mé paré i pafajshém ose éshté dénuar me njé vendim
gjyqésor pérfundimtar. Ideja e kétij parimi nuk géndron te zbatimi dy a mé shumé heré i sé
njéjtés normé penale, por te mosgjykimi e mosdénimi pérséri i subjektit pér t€ njéjtén vepér
penale, pér té cilén ai éshté dénuar mé paré me njé vendim té formés sé preré nga njé gjykaté e
caktuar me ligj. Kriteri “e njéjta vepér” i referohet té njéjtit veprim, sjellje, fakt, vepér penale dhe
kualifikim ligjor té tyre, qé formojné bazén e késaj vepre dhe pér té cilén personi éshté dénuar
ose liruar. Nése gjenden elemente té njéjta, parimi e bis in idem ndalon ¢do dénim tjetér ose
procedim t€é métejshém (shib vendimet nr. 8, daté 28.2.2012; nr. 33, daté 22.7.2011; nr. 10, daté
2.4.2009, té Gyykatés Kushtetuese).

10. Pér sa mé lart, pretendimi pér cenimin e parimit e bis in idem Eshté i pabazuar, pasi ai gjen
zbatim né procedura penale paralele, qé nuk éshté rasti i kérkuesit. Ndaj tij éshté zhvilluar njé
procedim 1 vetém gjyqésor penal, objekti 1 té cilit ka qené verifikimi i fajésisé dhe dénimi penal i
kérkuesit pér veprén penale té shitjes sé léndéve narkotike né bashképunim. Vendimet gjyqésore
té dhéna ndaj kérkuesit deri né gjykatén e apelit nuk mund té konsiderohen pérfundimtare pér
efekt t€ zbatimit t& parimit ne bis in idem, pasi nuk kané pérmbyllur né themel procedimin penal,
pérkundrazi, ky 1 fundit ishte né proces dhe u pérfundua me vendimin e Gjykatés sé Larté'. Kjo e

! Shih vendimin unifikues penal nr. 2/2014 t&€ Kolegjeve té Bashkuara té Gjykatés sé Larté.



fundit, duke shqyrtuar dhe vendosur pér rekursin e prokurorit, ka ushtruar funksionin e saj
kushtetues sipas nenit 141 té Kushtetutés, sepse u ka dhéné kuptim koncepteve ligjore té KP-sé
lidhur me tentativén, veprén penale té kryer dhe kushteve qé duhet té ekzistojné pér caktimin e
alternativés sé dénimit me burgim.

11. Lidhur me parimin e sigurisé juridike, né jurisprudencén kushtetuese éshté theksuar se ai
nénkupton, ndérmjet té tjerash, garantimin e besueshmérisé sé individit te shteti, institucionet e
tij dhe tek aktet qé€ ato nxjertin (shzh vendimin nr. 11, daté 21.4.2022, t¢ Gjykatés Kushtetuese). Pér sa u
pérket té drejtave t€ fituara si element 1 parimit té sigurisé juridike, Gjykata éshté shprehur se ¢do
proces ku vihen né dyshim té drejtat e fituara, nuk mund té konsiderohet se géndron jashté
nocionit té “procesit té rregullt”’, pérderisa diskutohet e vendoset lidhur me kéto té drejta té
fituara. Ky parim éshté 1 detyrueshém té respektohet né té gjitha fazat e njé procesi ku
pretendohet cenimi i té drejtave té fituara dhe siguria juridike qé rrjedh prej tyre (shih vendimet nr.
22, daté 29.9.2022; nr. 10, daté 13.2.2017, t¢ Gjykatés Kushtetuese).

12. Né ¢éshtjen konkrete nuk mund té pranohet se kérkuesi kishte pritshméri té ligjshme qé
dénimi penal i tij t&€ mos ndryshonte pér shkak se ai kishte pérfunduar alternativén e dénimit me
burgim, qé i ishte caktuar nga gjykata e apelit. Kérkuesi ishte né dijeni se ndaj vendimit té
gjykatés sé apelit prokurori kishte paraqitur rekurs pér ¢éshtje té zbatimit té ligjit, qé lidheshin
pikérisht me cilésimin juridik té sakté t€ veprés penale “né tentativé ose té kryer”, si dhe
kuptimin e kushteve ligjore té nenit 59 té KP-sé€, qé ishte argumenti kryesor 1 gjykatés sé apelit
pér caktimin e alternativés sé dénimit me burgim. Kuptimi i koncepteve ligjore dhe zbatimi i tyre
né ¢éshtje konkrete éshté né kompetencé té€ Gijykatés sé Larté, ndaj pritshmérité e kérkuesit
qartésisht nuk gjejné ndonjé mbrojtje nga ligji. Pér rrjedhojé, edhe pretendimi i kérkuesit pér
cenimin e parimit t€ sigurisé juridike, né aspektin e pritshmérive té ligjshme, éshté 1 pabazuar.

13. Lidhur me pretendimin pér cenimin e sé drejtés sé gjykimit brenda njé afati té arsyeshém
nga Gjykata e Larté, ndaj t€ njéjtin vlerésim me shumicén pér moslegjitimimin e kérkuesit sipas
nenit 131, pika 1, shkronja “f”, té¢ Kushtetutés, pasi nuk ka shteruar mjetet juridike efektive qé ka
pasur né dispozicion. Megjithaté, né shtesé t€ arsyetimit té shumicés, duhet evidentuar se
kohézgjatja prej rreth 5 vietésh e shqyrtimit té rekursit prej Gjykatés sé Larté éshté paraqitur nga
kérkuesi si argument me réndési pércaktuese né pritshmérité e ligishme t€ tij pér parimet ze bis in
zdem dhe té sigurisé juridike. Né kété piképamje, zgjedhja qé ka béré kérkuesi pér t€ mos pérdorur
mijetet qé ka pasur né dispozicion €shté njé prej faktoréve qé ka ndikuar né situatén e tij, pértej
kohés qé iu desh Gijykatés sé Larté té vendoste pér ¢éshtjen e tij.

14. 8¢ dyti, shumica me vendimin e saj jo vetém qé nuk 1 dha pérgjigje pretendimeve té
kérkuesit, por tejkaloi shkaqet e parashtruara né kérkesé, duke vlerésuar me nismén e saj t’i
trajtonte pretendimet né njé perspektivé t€ pakérkuar prej tij, si pretendime pér cenimin e lirisé
personale té lidhur me arsyetimin e vendimit gjyqésor. Né kété piké, duhet evidentuar se neni 48
i ligjit nr. 8577/2000 parashikon se kufijté¢ e shqyrtimit t€ ¢éshtjes jané brenda objektit té
kérkesés dhe shkaqeve té parashtruara né té, ndérsa veté Gjykata ka pohuar se objekti dhe
shkaqet e kérkesés, me t€ cilat ngrihet ¢éshtja e kushtetutshmérisé, pérbéjné thelbin (#hema
decidendum) e gjykimit kushtetues (shib vendimin nr. 22, daté 11.4.2016, 1& Gyykatés Kushtetuese).

15. §¢ treti, ndaj mendim t€ ndryshém me shumicén edhe pér themelin e ¢éshtjes sé lirisé
personale té lidhur me arsyetimin e vendimit. Neni 27 i Kushtetutés parashikon se liria e personit
mund té higet né rastet dhe sipas procedurave té parashikuara me ligj (pika 1) dhe se njé prej
kétyre rasteve éshté ai i dénimit me burgim nga gjykata kompetente (pika 2). Né rastin e
kérkuesit, vlerésoj se Gjykata e Larté, né cilésiné e gjykatés kompetente pér shqyrtimin e rekursit
té prokurorit, pér ¢éshtje té zbatimit té ligjit penal, ka dhéné vendim penal dénimi me burgim
ndaj kérkuesit pér vepér penale té parashikuar nga KP-ja dhe sipas procedurave té parashikuara
nga KPP-ja, ndaj liria personale e kérkuesit éshté kufizuar né pérputhje me kriteret kushtetuese.

16. 8¢ katérn, né rastin e kérkuesit ka njé anomali né dukje né procesin penal, né pérfundim té
té cilit éshté vendosur qé ai t€ vuajé dénim me burgim, ndonése prokurori mé herét kishte
deklaruar té ekzekutuar alternativén e dénimit me burgim té caktuar nga njé gjykaté mé e ulét.



Kjo anomali né dukje i atribuohet kohézgjatjes prej rreth 5 vjetésh té€ shqyrtimit té rekursit prej
Gjykatés sé Larté, si dhe vénies né ekzekutim té vendimit penal nga prokurori, megjithése procesi
penal, pér shkak té rekursit té€ prokurorit, nuk ishte béré ende pérfundimtar. Megjithaté, kjo
anomali e funksionimit té strukturave té sistemit té drejtésisé nuk e bén antikushtetues vendimin
e Gjykatés sé Larté, i cili éshté dhéné brenda kufijve té kompetencés sé€ saj dhe sipas procedurave
té rregullta ligjore. E théné ndryshe, shqyrtimi dhe riparimi i saj nuk duhet té ishte objekt i kétjj
gjykimi kushtetues, pasi sistemi yné ligjor i ka véné individit mjete efektive né dispozicion, ndér
té cilat pérfshihen kérkesat pér pérshpejtimin e procedurave gjyqésore, sipas neneve 399/1 e
vijuese t€ KPC-sé, si dhe kérkesat né fazén e ekzekutimit té vendimit penal, sipas neneve 470 e
vijuese t€ KPP-sé. Nése ¢éshtja do té shihej nén kété optiké, atéheré Gjykata do té duhej té
kishte konkluduar se kérkuesi nuk kishte shteruar mjetet juridike efektive qé ka né dispozicion,
né kuptim té nenit 131, pika 1, shkronja “f”, té¢ Kushtetutés.

17. Nén kété analizé, nuk pajtohem me qgéndrimin e shumicés se “né kushtet e mbivendosjes sé
fazés sé giykimit me até 1€ ekekutimit, fakti i vuajtjes s¢ dénimit nga kérkuesi ka qené relevant pér kontrollin
rishikues té Gjykatés sé Larté, pér sa kobé objekt i tij ka qené edhe dénimi alternativ i dhéné nga gjykata e
apelit, duke mos qené e tillé masa e dénimit e caktuar ndaj tij. IN¢ kété piképanje, ndérsa ekzekutimi i déninit
Dpér shkak t¢ kohés sé kaluar potencialisht dubet 1é kishte pérfunduar, ¢ka passillte implikime pér vendimin gé
asaj i éshté kérkuar 12 jepte, Gjykata e Larté ka pasur detyrimin pér marrjen e informacionit né ket drejtim, pér
1¢ shmangur né Réte ményré rindéshkimin e kérkuesit pas shlyerjes mé paré t¢ dénimit’ (shib paragrafin 31 #é
vendimit).

18. Ky géndrim i shumicés vendos njé barré joproporcionale ndaj Gjykatés sé¢ Larté kur ajo
shqyrton rekurse pér fazén e gjykimit, si dhe passjell efekte t€ paqarta né praktikén e punés sé saj,
qé e tejkalojné ¢éshtjen e kérkuesit. Mé duhet té theksoj se objekt i shqyrtimit té Gjykatés sé
Larté ka qené rekursi i prokurorit mbi cilésimin juridik t€ veprés penale “né tentativé ose e kryer”
dhe kushtet ligjore té caktimit t€ masés alternative sipas nenit 59 té KP-sé, pra nése kéto kushte
ligiore ekzistonin né kohén qé gjykata e apelit dha vendimin pér masén alternative, té cilat jané
arsyetuar prej saj plotésisht (shih paragrafet 21-23 1¢ vendimit t¢ Gjykatés sé Larte). Me fjalé té tjera,
objekt i shqyrtimit té Gjykatés sé Larté nuk ka gené se si dhe sa ishte ekzekutuar dénimi penal
ndaj kérkuesit, ¢éshtje qé sipas ligjit i pérkasin fazés sé ekzekutimit té procedimit penal.

19. 8¢ pesti, nén frymén e parimeve té shtetit té sé drejtés dhe té ndarjes sé pushteteve, té
garantuara nga nenet 4 dhe 7 t€ Kushtetutés, jam kundér géndrimit t€ shumicés, edhe pse
parimisht pajtohem me theksin qé ajo i ka vendosur qéllimit té€ dénimit penal né aspektin
kushtetues, i cili, krahas ndéshkimit pér veprén penale té kryer, duhet té realizojé edhe funksionin
riedukues t€ té dénuarit pér riintegrimin e tij né shoqéti (shib paragrafet 21-22 1¢ vendimii). Né njé
shtet ku sundon ligji, organet kushtetuese, pérfshiré Gjykatén, duhet té veprojné sipas sé drejtés
né fuqi, duke ushtruar kompetencat qé u jané dhéné me ligj, si dhe duke respektuar kompetencat
e organeve té tjera. Sistemi yné kushtetues, bazuar né parimin e ndarjes sé€ pushteteve,
kompetencén e parashikimit té dénimeve penale me ligj ia ka dhéné Kuvendit, ndérsa caktimin e
tyre, né raste konkrete, ua ka besuar gjykatave té juridiksionit té zakonshém. Né kété kuptim,
Gjykata nuk mund té ushtrojé funksionin e caktimit t€ dénimit penal, por mund dhe duhet té
ndérhyjé vetém né rastet kur kéto pushtete té pavarura kané vepruar arbitrarisht né tejkalim té
kompetencave té tyre, duke cenuar parimet dhe té drejtat kushtetuese. Né rastin konkret, nuk
éshté verifikuar njé situaté e tillé, pérkundrazi, Gjykata e Larté ka vepruar brenda kompetencave
té saj, duke dhéné arsye té qarta ligjore dhe faktike se pérse caktimi i dénimit penal nga gjykata e
shkallés sé paré ishte 1 drejté né raport me até té caktuar nga gjykata e apelit (shibh paragrafet 21-23
t¢ vendimit 1¢ Gyykatés s¢ Larté). Rrjedhimisht, nuk ndaj té njéjtin qéndrim me shumicén, e cila né
thelb, ka vlerésuar llojin dhe masén e dénimit penal, qé duhej caktuar ndaj kérkuesit.

20. Pér té gjitha argumentet e mésipérme, vlerésoj se ankimi kushtetues individual 1 kérkuesit
nuk duhej té€ pranohej nga Gjykata dhe se ajo duhej té€ vendoste rrézimin e kérkesés.

Anétare: Marsida Xhaferllari






